
Efni: Umsögn um frumvarp til laga um breytingu á virðisaukaskatti

Öryrkjabandalagi íslands hefur borist til umsagnar frumvarp til laga um 
breytingu á lögum nr. 50/1988, með breytingum, 6. mál á þskj. 6.

Öryrkjabandalag íslands fagnar framangreindu frumvarpi og tekur undir þær 
meginröksemdir sem fyrir því eru bornar. Áherslur í skattheimtu hafa leitt til 
þess að sívaxandi hluti örorkubóta fer beint til greiðslu tekjuskatts og jafngildir 
nú í mörgum tilfellum útborgun nær tveggja mánaða á ári hverju. Samfara 
stórauknum húsnæðiskostnaði, sem ásamt matvöru vegur hlutfallslega þyngra 
í útgjöldum öryrkja en annarra - hefur þessi skattastefna komið í veg fyrir að 
öryrkjar hafi notið sömu kjarabóta og aðrir landsmenn. Með frumvarpi því sem 
hér um ræðir er stigið mikilvægt skref til að bæta nokkuð fyrir þessa þróun. Því 
mælir Öryrkiabandalagið eindreqið með samþykkt þess.

Fyrir hönd Öryrkjabandalags íslands,

Arnþór Helgason, framkvæmdastjóri

